MINUTI 

KAMRA TAD-DEPUTATI

IT-TNAX-IL PARLAMENT

GRUPP PARLAMENTARI DWAR IL-KAPITALI EWROPEA TAL-KULTURA 
LAQGĦA NRU 12
It-Tlieta, 12 ta’ Lulju 2016  
Il-Grupp Parlamentari dwar il-Kapitali Ewropea tal-Kultura ltaqa' fil‑Kamra tal-Kumitati fil-Parlament, il-Belt Valletta,  fis-6.50 p.m.
L-Onor. Deo Debattista, President tal-Grupp, ippreseda.
PREŻENTI:  L-Onor. David Agius u l-Onor. Karl Gouder. 
ASSENTI:  L-Onor. Luciano Busuttil.

TALBA

L-Iskrivan tal-Grupp qal it-talba.
MINUTI

Il-Minuti tal-laqgħa Nru 11 li saret fil-21 ta’ Ġunju 2016 kienu konfermati.

LAQGĦA MAL-ONOR. OWEN BONNICI, MINISTRU GĦALL-ĠUSTIZZJA, KULTURA U GVERN LOKALI, IS-SUR JASON MICALLEF, CHAIRMAN TAL-FONDAZZJONI VALLETTA 2018 U PROF. ALEXIEI DINGLI, SINDKLU TAL-BELT, DWAR IL-PROĠETT: IL-BELT VALLETTA KAPITALI EWROPEA TAL-KULTURA 2018 – KONTINWAZZJONI.
i) bis-sehem tas-Sur William Wait, is-Sur Iman Schembri u s-Sur Emren Vella, Chairman, Chief Operating Officer  u Director of Projects Management and Operations ta’ Projects Malta, rispettivament: 
Mid-diskussjoni li saret bejn dawk preżenti rriżulta li:

Parkeġġi: Projects Malta kienet fdata bl-iżvilupp ta’ parkeġġi madwar Malta taħt l-iskema tal-Public/Private Partnerships u fl-inħawi tal-Belt kienet involuta fi proġett wieħed, dak fil-foss taħt Bieb il-Belt, li fil-fatt ix-xogħol kien se jsir mill-Kunsill Lokali tal-Belt wara li jingħata l-approvazzjoni mill-ministeru konċernat.  Is-Sindku tal-Belt informa li dan il-parkeġġ kien se jkun fuq livell wieħed b’post għal madwar 200 vettura u bil-possibilità li fuq dan il-parkeġġ isir ġnien pubbliku simili għal dak li kien hemm fil-foss tal-Imdina.
Mina taħt il-Belt biex tgħaqqad il-Port il-Kbir u l-Port ta’ M’Xett: L-uffiċjali ta’ Projects Malta spjegaw li (i) saru u kienu għadhom qegħdin isiru diversi studji għall-iskavar ta’ mina taħt il-Belt biex tgħaqqad il-Port il-Kbir u l-Port ta’ M’Xett, (ii) dwarha ħarġet sejħa għall-proposti u kienu għaddejjin in-negozjati mal-preferred bidder u (iii) ix-xogħol kien mistenni jieħu madwar 18-il xahar minn meta tingħata l-ordni biex jibda x-xogħol.
Is-Sur Jason Micallef, chairman tal-Fondazzjoni V.18, filwqat li lmenta li Projects Malta ma kkonsultatx magħhom dwar dan il-proġett, esprima l-fehma li fid-dawl tal-fatt li Malta kienet se tospita żewġ avvenimenti kbar, i.e. il-Presidenza tal-UE bejn Jannar u Ġunju 2017 u l-Valletta Belt Kulturali Ewropea matul l-2018, għalkemm kellhom jitkomplew l-istudji u l-preparamenti fuq proġetti kbar kellu jkun hemm moratorium fuq it-twettiq ta’ xogħlijiet kbar matul dawn l-avvenimenti u dan għax jikkawża problemi ta’ sigurtà u għaċ-ċirkolazzjoni tat-traffiku kif ukoll dehra spjaċevoli.  Huwa kompla li peress li ma kienx baqa’ wisq żmien għal dawn iż-żewġ avvenimenti, wieħed kellu jillimita ruħu għal xogħlijiet ferm meħtieġa li setgħu jsiru fix-short term bħal manutenzjoni ta’ toroq u bankini, dwal, tindif u koordinament aħjar f’dik li hija provvista ta’ servizzi b’mod  partikolari l-ġbir ta’ skart residenzjali u kummerċjali. 

Il-Grupp qabel ma’ dawn ir-rakkomandazzjonijiet.
ii) bis-sehem tas-Sur Johann Buttigieg u s-Sur Joseph Gauci, Chairman Eżekuttiv u Unit Manager tal-Awtorità tal-Ippjanar rispettivament u s-Sur Carlos Tabone mill-Uffiċċju tal-Prim Ministru dwar id-dokument ‘A Strategy for Valletta’ datat Ġunju 2016: 
Dok. 6
A Strategy for Valletta – public consultation draft – datat Ġunju 2016 maħruġ mill-Awtorità tal-Ippjanar u powerpoint presentation dwar l-istess dokument.
Is-Sur Joseph Gauci spjega fil-qosor l-għanijiet, il-viżjoni, l-isfidi, l-istrateġija u l-policies kontemplati f’dan id-dokument b’aċċenn fuq il-bilanċ li ried jintlaħaq bejn l-aspetti kummerċjali, residenzjali, kulturali u amministrattiv tal-Belt Valletta u sabiex fl-istess waqt jiġi priservat l-istatus mogħti mill-UNESCO ta’ sit ta’ wirt storiku dinji.
Fid-diskussjoni li segwiet, fost oħrajn, qamu l-punti dwar il-ħtieġa ta’ entità jew aġenzija waħda biex tikkordina s-servizzi u tħaffef  ix-xogħlijiet; li l-flus disponibbli f’diversi fondi għall-Belt kellhom jinġabru f’fond wieħed biex ikun hemm aktar flessibilità fl-użu tagħhom u l-bżonn tal-ħruġ ta’ avviż legali biex iwaqqaf jew jillimita xogħlijiet kbar fl-ewwel sitt xhur tal-2017 u matul-2018 simili għall-avviż legali dwar xogħlijiet f’żoni turistiċi matul is-sajf.
Kien hemm qbil dwar il-proposta li din l-istrateġija tiġi diskussa f’laqgħa oħra li għaliha jkunu mistiedna s-Sur Mario Cutajar Segretarju Permanenti Prinċipali, li flimkien maċ-Chairman Eżekuttiv tal-Awtorità tal-Ippjanar, nieda din l-istrateġija.  
Fit-8.50 p.m. il-Grupp aġġorna għal data u b’aġenda li kellhom jiġu komunikati aktar tard.

